ԱՄՓՈՓԱԹԵՐԹ
«2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1772-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	[bookmark: _Hlk88664691]
1․ ՀՀ ֆինանսների նախարարություն
	30․08․2022թ․

	
	№ 01/2-1/15210-2022

	Ս.թ. օգոստոսի 23-ի Ձեր թիվ 01/12607-2022 գրությամբ ներկայացված՝ Հայաստանի Հանրապետության կառավարության 2010 թվականի դեկտեմբերի 30-ի թիվ 1772-Ն որոշման մեջ փոփոխություն և լրացում կատարելու մասին Հայաստանի Հանրապետության կառավարության որոշման նախագծի և հայտի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է

2. ՀՀ պետական եկամուտների կոմիտե 
	01.09.2022թ․

	
	№ 01/3-2/63109-2022

	«Հայաստանի Հանրապետության կառավարության 2010 թվականի դեկտեմբերի 30-ի N 1772-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը:
1) Նախագծի 1-ին կետի 1-ին ենթակետում առաջարկում ենք «Մաքսային կարգավորման մասին» օրենքի 67-68-րդ հոդվածներով» բառերը փոխարինել «Մաքսային կարգավորման մասին» օրենքի 65-69-րդ հոդվածներով» բառերով։ 
2) Նախագծի 1-ին կետի 2-րդ ենթակետում առաջարկում ենք «հաշիվ-ապրանքագիր, մաքսային հայտարարագիր» բառերը փոխարինել «ծագման հայտարարագիր» բառերով՝ հաշվի առնելով Եվրասիական տնտեսական միության մաքսային օրենսգրքով սահմանված՝ ծագման հայտարարագրի բովանդակությունը։

	



Ընդունվել է


Ընդունվել է մասնակի՝ հաշվի առնելով, որ ծագման երկիրը կարող է հաստատվել կամ ծագման հավաստագրով կամ մաքսային հայտարարագրով, որի 16-րդ սյունակում նշվում է ապրանքի ծագման երկիրը։


	3. ՀՀ ֆինանսների նախարարություն 
	14.07.2022թ․

	
	№ 01/2-1/12585-2022

	Ս.թ. հուլիսի 1-ի Ձեր թիվ 01/10495-2022 գրությամբ ներկայացված՝ «Հայաստանի Հանրապետության կառավարության 2022 թվականի մարտի 21-ի թիվ 348-Ն որոշման մեջ փոփոխություն կատարելու մասին» ՀՀ կառավարոթյան որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է

4. ՀՀ առևտրաարդյունաբերական պալատ 
	08.09.2022թ․

	
	№ 01-01/174

	Ի պատասխան Ձեր N01/12607-2022 գրության տեղեկացնում ենք, որ ՀՀ առևտրաարդյունաբերական պալատը առաջարկություններ / դիտողություններ չի ներկայացնում։
	Ընդունվել է

5. ՀՀ արդարադատության նախարարություն 
	12.10.2022թ․

	
	№/27.4/45075-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 30-Ի N 1772-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ և ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«ՀՀ կառավարության 2010 թվականի դեկտեմբերի 30-ի N1772-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Համաձայն Նախագծի 1-ին կետի 2-րդ ենթակետի, որոշման համելվածը լրացվում է 31-րդ կետով.
«31․ Հայաստանի Հանրապետություն ներմուծված ապրանքների համար, որոնք Հայաստանի Հանրապետության տարածքում չեն ենթարկվել մշակման/վերամշակման, Հայաստանի Հանապետությունից արտահանման դեպքում թույլատրվում է ընդհանուր ձևի հավաստագրի տրամադրում  հետևյալ փաստաթղթերի առկայության դեպքում՝ ծագման հավաստագիր (ծագման հայտարարագիր), հաշիվ-ապրանքագիր, մաքսային հայտարարագիր։
Այս կապակցությամբ ցանկանում ենք նշել, որ ՀՀ կառավարության 2010 թվականի դեկտեմբերի 30-ի N1772-Ն որոշման 3-րդ կետով սահմանվել է Հայաստանի Հանրապետության իրավաբանական ու ֆիզիկական անձանց և անհատ ձեռնարկատերերի կողմից արտահանվող ապրանքների համար Հայաստանի Հանրապետության առևտրաարդյունաբերական պալատի կողմից ծագման երկրի հավաստագրի տրամադրման վճարի չափ՝
1) փորձաքննություն պահանջող ապրանքների արտահանվող առաջին խմբաքանակին տրամադրված հավաստագրերի համար` 30000 դրամ` ներառյալ ավելացված արժեքի հարկը.
2) փորձաքննություն չպահանջող ապրանքների համար տրամադրված ծագման երկրի հավաստագրերի համար` 10000 դրամ` ներառյալ ավելացված արժեքի հարկը:
Մինչդեռ Նախագծից, ինչպես նաև Նախագծին կից ներկայացված հիմնավորումից, պարզ չէ արդյոք Նախագծով նախատեսված ապրանքների համար արտահանման դեպքում ընդհանուր ձևի հավաստագրի տրամադրման համար վերոնշյալ կետով սահմանված վճարը ենթակա է գանձման, թե ոչ:
2. Նախագծի հիմնավորման համաձայն՝ ներկայումս այս գործընթացը կարգավորվում է միայն 2009 թվականի նոյեմբերի 20-ի «Անկախ պետությունների համագործակցությունում ապրանքների ծագման երկրի որոշման կանոնների մասին» Համաձայնագրով հաստատված կանոններով, որոնք գործում են նաև ԵԱՏՄ երկրների միջև վարվող փոխադարձ առևտրի դեպքում։
Վերոնշյալ համաձայնագրի կանոնների 8.4-րդ կետով սահմանվում է հետևյալը.
 Համաձայնագրի մասնակից պետությունների շրջանակներում այն ապրանքների, որոնք չեն ենթարկվել մշակման/վերամշակման, վերաարտահանման ժամանակ, բացառությամբ` ապրանքի և նրա փաթեթավորման պահպանումը ապահովելու, ինչպես նաև վաճառքի և տեղափոխման նախապատրաստման ուղղությամբ գործողությունների, հնարավոր է CT-1 ձևի փոխարինող հավաստագրերի տրամադրում: Այդ դեպքում փոխարինող հավաստագրի 5-րդ սյունակում գրվում է հետևյալ գրառումը. Հավաստագիրը տրամադրված է CT-1 ձևի հավաստագրի հիման վրա (նշելով հավաստագիրը տրամադրող լիազոր մարմինը, հաշվառման համարը և ամսաթիվը), իսկ CT-1 ձևի փոխարինող հավաստագրի 9-րդ սյունակում նշվում է այն ծագման չափանիշը, որը նշված է CT-1 ձևի հավաստագրում, որի հիման վրա այն տրամադրվում է:
Ելնելով վերոգրյալից՝ առաջարկում ենք քննարկել, որոշմամբ հաստատված ընդհանուր ձևի հավաստագրի 5-րդ կետում նմանօրինակ գրառում կատարելու նպատակահարմարության հարցը՝ ապրանքի ծագման հավաստումն ապահովելու համար:
3. Ինչպես նաև հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով, առաջարկում ենք համարակալել Նախագծի 1-ին կետի 2-րդ ենթակետի 2-րդ պարբերությունը:
	




















Ընդունվել է
Նախագծին կից հիմնավորման մեջ նշվել է, որ Նախագծով նախատեսված ապրանքների համար արտահանման դեպքում ընդհանուր ձևի հավաստագրի տրամադրման դեպքում  փորձաքննություն չի պահանջվում, ուստի սահմանված վճարը կգանձվի ՀՀ կառավարության 2010 թվականի դեկտեմբերի 30-ի N1772-Ն որոշման 3-րդ կետի       2)-րդ ենթակետով հաստատված չափով՝ փորձաքննություն չպահանջող ապրանքների համար տրամադրված ծագման երկրի հավաստագրերի համար` 10000 դրամ` ներառյալ ավելացված արժեքի հարկը:

















Ընդունվել է



Ընդունվել է


	
5. ՀՀ վարչապետի  աշխատակազմ
	22.11.2022թ․

	
	№/02/16.20/38203-2022

	
ԵԶՐԱԿԱՑՈՒԹՅՈՒՆ
 «ՀՀ կառավարության 2010 թվականի դեկտեմբերի 30-ի N 1772-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ 

     Նախագծի նախաբանում որպես նախագծի ընդունման լիազորող նորմ նշված է «Մաքսային կարգավորման մասին» ՀՀ օրենքի 65-րդ և 72-րդ հոդվածները։ Սակայն հարկ ենք համարում նշել, որ «Մաքսային կարգավորման մասին» ՀՕ-241-Ն օրենքը ուժը կորցրած է ճանաչվել։ Հետևաբար՝ պարզ չէ, թե ինչ իրավական հիմքով է ընդունվում նշված նախագիծը։
     Նշվածի համատեքստում խնդրահարույց է նաև նախագծի 1-ին կետի 1-ին ենթակետը։

